
GOUVÈNÈ CUOMO ANONSE PREMYE VETERAN NAN DEZYÈM LAGÈ MONDYAL 

SÈTIFYE ANBA PWOGRAM BIZNIS SÈVIS VETERAN POSEDE NAN PEYI A 
 

Veteran nan Dezyèm Gè mondyal Frederick C. Shibel, Sr. rejwenn plis pase 70 
biznis ki sètifye depi pwogram Biznis Sèvis Veteran ki andikape yo posede nan 

eta te kòmanse nan 2014 
 
 
Gouvènè Andrew M. Cuomo jodia te anonse ke Konpayi Surface Finishing, yon biznis ki 
lokalize nan Camilus e ki te fonde pa Veteran nan dezyèm Gè mondyal Frederick C. 
Shibel, Sr. nan ane 1979, te jwenn sètifikasyon anba Lwa sou Biznis Sèvis Veteran ki 
andikape posede. Konpayi an, ki vann sistèm chimik ak ekipman ki itilize pou refè sifas 
metal, se premye konpayi yon Veteran nan dezyèm gè mondyal posede ki jwenn 
sètifikasyon anba pwogram lan, sa Eta te devlope pou ogmante opòtinite ekonomik pou 
ti biznis sa yo atravè pwosesis kontra Eta. 
 
“Gason ak fanm brav nou yo nan militè a te travay e sakrifis yo pou eta ak peyi nou an, 
epi ba yo zouti yo bezwen pou devlope yon bon biznis lè yo retounen lakay se yonsèl 
fason nou ka di yo mèsi,” Gouvènè Cuomo te deklare. “Mwen konplimante Mesye. 
Shibel pou sètifikasyon l, e mwen ankouraje nenpòt veteran ki kalifye pou aplike nan 
pwogram lan jodia.” 
 
Depi ou fin sètifye nan pwogram lan, yon biznis vin kalifye pou rezèv apa ki pral etabli 
sou kontra eta pou sèvis, teknoloji ak konstriksyon. Lè yon kontra gen yon rezèv apa sa 
vle di ke yo dwe atribye yon pati nan kontra a yon konpayi sèvis veteran andikape 
posede. Yon biznis ki sètifye pral kalifye tou pou l yon founisè oswa sou-kontraktè a yon 
konpayi ki se kontraktè prensipal sou yon kontra eta. Lwa a, Gouvènè Cuomo te siyen 
nan me 2014, te kreye Divizyon Devlopman Biznis Sèvis Veteran Andikape nan biwo 
sèvis jeneral sa ki pral kontwole pwogram lan ak sètifye biznis ki elijib yo. Sètifikasyon 
ka mennen tou nan ogmantasyon sansibilizasyon biznis sèvis veteran andikape posede 
a nan tout Eta New York. 
 
Komisyonè Biwo Sèvis Jeneral RoAnn M. Destito te deklare, “Nou kontan dèske nou 
jwenn sètifikasyon kòm premye biznis yon veteran nan Dezyèm Gè mondyal posede 
grasa pwogram sa. OGS tap sètifye aktivman konpayi yo sèvis veteran andikape 
posede nan tout eta depi Gouvènè Cuomo te kreye divizyon an ane pase.”  

Frederick C. Shibel, Sr. te deklare, “Nan laj 17 ane mwen te konvenk paran mwen yo 
pou kite m enskri nan Marine paske mwen te vle ale nan kolèj men mwen pat gen lajan 
an. Desizyon an pou rantre nan Marin te rekonpanse nan anpil fason pou mwen, enkli 
nouvo opòtinite sa ke New York ap mete disponib pou moun ki gen orijin menm jan nan 
lame. Se yon gwo opòtinite ke mwen espere pran avantaj pou devlope biznis mwen an.” 
 
De nan frè Shibel yo te deja ap sèvi nan militè lè li te konvenk paran li yo pou ba li 
pèmisyon pou l anwole nan laj 17 ane. Byenke li pat tande pale osijè pwojè lwa G.I., 
Shibel te vle ale nan kolèj e li te reyalize ke lame te ka ba li yon chans pou l reyalize 
objektif sa. Li te travay nan marine nan Pasifik Sid e li te blese pandan yon egzèsis 
antrènman. 
 
Apre li te fin dechaje avèk lonè nan ane 1946, Shibel te retounen lakay li e li te ale nan 
kolèj nan Syracuse University sou pwojè lwa G.I., resevwa yon bakaloreya nan syans 
jeni chimi ak endistriyèl, ak yon Metriz nan syans jeni avèk yon diplòm dezan nan 
polimè chimi nan Kolèj Syans Anviwonman ak Forè. 
 
Premye travay li apre kolèj se te nan konpayi Diamond Shamrock kote li te vini yon 
enjenyè prensipal. Li te vini yon jesyonè pwojè nan Onondaga Associates nan Lafayette 
e apresa nan Konpayi Crouse-Hinds nan Syracuse. Shibel te demare pou kont li nan 
1975 e li te kòmanse FCS Associates nan Syracuse kote li te travay kòm yon 
reprezantan fabrikasyon, bay konpayi yo alafwa jeni ak pwodui chimik ansanm avèk 
travay kòm yon koutye. 
 
Shibel apresa te fonde antrepriz Surface Finishing Corporation nan 1979. Konpayi an, ki 
gen de anplwaye bay sistèm chimik, ak ekipman ki nesesè pou netwaye ak mete sifas 
sou metal ke yo itilize pou tout bagay ki soti apati elis avyon a òdinatè elektwonik. Li te 
fè biznis avèk gwo fabrikasyon yo nan New York, enkli Xerox ak Kodak. Shibel te deja 
konnen valè pwogram devlopman biznis nan Eta. Travay li te fè pou Kodak te pou yon 
konpayi sou-kontraktè ki te sètifye kòm yon biznis minorite posede. 
 
Konpayi Shibel la deja sètifye pa gouvènman federal kòm yon biznis sèvis veteran 
andikape posede e li te fè travay pou lame a. Yon sistèm chimik ke yo konnen tankou 
depo otokatalitik Shibel te devlope pou Watervilet Arsenal. Li te anmezi pou vann 
sistèm sa a sou mache entènasyonal pandan dènye 15 ane ki sot pase yo. 
 
Pou aprann plis sou Devlopman Biznis Divizyon Sèvis Veteran Andikape oswa pou 
aplike pou sètifikasyon, vizite www.veterans.ny.gov/business, rele 844-579-7570 oswa 
voye yon imèl nan veteransdevelopment@ogs.ny.gov. 

